ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 3-Ի N 1457-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ ՀՀ արդարադատության նախարարություն
	08.05.2025թ.

	
	N /10.1.3/20548-2025

	Դիտողություններ և առաջարկություններ առկա չեն:
	

	2․ ՀՀ ֆինանսների նախարարություն
	22.05.2025թ.

	
	N 01/34-1/11611-2025

	«Հայաստանի Հանրապետության կառավարության 2015 թվականի դեկտեմբերի 3-ի թիվ 1457-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի ընդունման արդյունքում կսահմանվեն ՀՀ պետական պահպանության ծառայության (այսուհետ՝ Ծառայություն) զինծառայողների հանդերձանքի` այդ թվում նոր տեսակների իրային ապահովության չափաքանակները, ինչպես նաև Ծառայության պետին իրավասություն կվերապահվի սահմանելու Ծառայության այն ստորաբաժանումների ցանկը, որոնց զինծառայողների հանդերձանքի կրման ժամկետները կկրկնապատկվեն՝ ծառայության առանձնահատկություններով պայմանավորված զինվորական համազգեստ կրելու հաճախականությունից ելնելով: 

Այդ կապակցությամբ հայտնում ենք, որ պետական բյուջեի ծախսերի կանխատեսելիությունն ապահովելու և լրացուցիչ ծախսերի հետ կապված ռիսկերը կառավարելու նպատակով առաջարկում ենք պետական բյուջեի վրա ազդեցություն ունեցող նախագծերը հաստատել ոչ թե Ծառայության պետի հրամանով, այլ դրանք ներկայացնել ՀՀ կառավարության քննարկմանը:
	Ընդունվել է
Ծառայության պետին՝ ՀՀ ՊՊԾ որոշ ստորաբաժանումների զինծառայողների հանդերձանքի կրման ժամկետները կրկնապատկելու իրավասություն նախատեսող դրույթը Նախագծից հանվել է:

	Միաժամանակ ներկայացվող առաջարկությամբ կատարվող հանդերձանքի փոփոխությունը 2025 թվականին կհանգեցնի լրացուցիչ 30,890.0 հազար դրամի անհրաժեշտության, որը համաձայն Նախագծին կից ներկայացված տեղեկանքի՝ կիրականացվի 2025 թվականին Ծառայությանը հատկացված ընդհանուր միջոցների հաշվին, իսկ 2026-2028 թվականների լրացուցիչ ծախսը կիսով չափ կնվազի և կհաշվարկվի համապատասխան տարիների բյուջեների պլանավորման գործընթացներում: 
Այդ կապակցությամբ հայտնում ենք, որ Նախագծով կամ հարակից փաստաթղթերով բավարար չափով պարզաբանված չէ ինչպես Ծառայության զինծառայողների համազգեստը արդիականացնելու անհրաժեշտությունը և հրատապությունը, այնպես էլ նախորդ տարիներին ձեռք բերված հանդերձանքի որոշ տեսակների միավորի գների համեմատությամբ նախատեսվող համանման տեսակների միավորի գների աճի հանգամանքը (ներկայացված չէ տեղեկատվություն՝ ձեռքբերվող հանդերձանքի գնորոշման աղբյուրների վերաբերյալ):
	Ընդունվել է
Միաժամանակ տեղեկացնում ենք, որ Ծառայության զինծառայողների համազգեստը արդիականացնելու (փոփոխելու) անհրաժեշտությունը հիմնականում պայմանավորված է ՀՀ պետական պահպանության ծառայության՝ ՀՀ ազգային անվտանգության ծառայությունից առանձնանալու հանգամանքով, ուստի համազգեստի արդիականացումը և փոփոխումը պարտադիր է։ Ներկայումս ՀՀ ՊՊԾ և ՀՀ ԱԱԾ զինծառայողների ամենօրյա համազգեստները գրեթե չեն տարբերվում միմյանցից, ինչը հիմք է հանդիսացել նոր նմուշի ամենօրյա համազգեստ սահմանելու անհրաժեշտության համար։ Բացի այդ, ՀՀ ՊՊԾ ամենօրյա համազգեստի արտաքին տեսքը նման է դեռևս ԽՍՀՄ տարիներին գործածվող համազգեստին:
Հրատապության վերաբերյալ հարկ է նշել, որ հանդերձանքի փոփոխության գործընթացը մեկնարկել է 2023 թվականից և այդ ընթացքում իրականացվել են տարբեր նմուշների ուսումնասիրություններ։ Նկատի ունենալով, որ ՀՀ պետական պահպանության ծառայությունն արդեն շուրջ երկու տարի գործում է որպես առանձին, ինքնուրույն պետական մարմին, իսկ ծառայությունն իրականացվում է մեծամասամբ դաշտային համազգեստով, ինչը որոշ դեպքերում ներկայանալի չէ, ինչպես նաև հաշվի առնելով այն հանգամանքը, որ ծառայությունն, ըստ էության, հիմնականում իրականացվում է քաղաքային կամ շենքային պայմաններում (պահպանվող օբյեկտներում), դաշտային համազգեստով նման միջավայրում ծառայություն իրականացնելը կարելի է համարել ոչ նպատակահարմար և անտրամաբանական։ Հետևաբար, համազգեստի փոփոխությունը դիտվում է ոչ միայն որպես հրատապ անհրաժեշտություն, այլև՝ ուշացած քայլ։
Նոր հանդերձանքը, իր ներկայանալի տեսքով, օգտագործվող նյութերով, որակով և հարմարավետությամբ էապես տարբերվելու է նախկին համազգեստից, ինչն էլ պայմանավորում է գնային տարբերությունը։

	Ամփոփելով վերոգրյալը և հաշվի առնելով 2026-2028թթ. միջնաժամկետ հատվածի հարկաբյուջետային սահմանափակումները՝ առաջարկում ենք ձեռնպահ մնալ պետական բյուջեի համար հավելյալ ծախսային պարտավորություններ առաջացնող նոր նախաձեռնություններից: 

	Ընդունվել է
ՀՀ պետական բյուջեից լրացուցիչ ֆինանսավորման հայտ չի ներկայացվի և ծախսերը կիրականացվեն 2025 և 2026 թվականներին ՀՀ պետական բյուջեով  ՀՀ պետական պահպանության ծառայությանը ինչպես արդեն իսկ հատկացված, այնպես էլ 2026 թվականին հատկացվելիք միջոցներով:

	Այնուամենայնիվ, Ծառայության զինծառայողների հանդերձանքի փոփոխությունը ՀՀ կառավարության կողմից առաջնահերթ և հրատապ համարվելու պարագայում, առաջարկում ենք միաժամանակ ներկայացնել ոլորտի այլ ծրագրերի օպտիմալացման առաջարկություն, որոնց տնտեսումների հաշվին հնարավոր կլինի իրականացնել հավելյալ ծախսերի ֆինանսավորումը:
	Չի ընդունվել
Հարկ է նշել, որ ՀՀ պետական պահպանության ծառայությունը ֆինանսավորվում է ընդամենը մեկ ծրագրով և այլ ծրագրի օպտիմալացման հնարավորություն չունի։ Սակայն, հաշվի առնելով վերոգրյալը, հայտնում ենք, որ Նախագծի ընդունման հանգամանքով պայմանավորված՝ 2026 թվականի պետական բյուջեից լրացուցիչ ֆինանսավորման համար հայտ չի ներկայացվի։

	3․ ՀՀ արդարադատության նախարարություն
	23.06.2025թ.

	
	N /27.3/27977-2025

	Պետական փորձագիտական եզրակացություն

Նախագծի վերաբերյալ առարկություններ չկան:
	


2

